
Diel kuo tēp bova žadieta?!. 

 

Kāp medē – apėnt ėš tuolėi!.. 

Kāp viejē... Juk aš ne tava!.. 

Je nuor, lai pats dongos kuolėi, 

Sospėitės i metu riava. 

 

Tik lapās, vo rasint šakuoms… 

Be vėina mėnkiausė žuodė… 

Juk ne vėskas īr pasakuoms!... 

Nuors kažkumat ėr atruodė – 

 

Sotėlpto i vėina saujė 

Kāp naktis vėinuodas dėinas… 

Bet žuolie tik žel ėš naujė 

I mėgluos ėšlėita pėina!.. 

 

Vo čiesos tik kal kāp vinis 

Sekundės I doru stakta… 

Ėr sakinis sodurtinis – 

Kāp kėrvė pėntės I kakta. 

 

Jau bova (bet neks nematė) 

Gīvenėms!.. Vo rasint kninga... 

Kor raša aple tuo pati – 

Žadiejėma neteisinga. 

 


